	Delegatet e Kuvendit te LDK-se separi duhet te ndryshojne statutin per te hapur garen per Kryetarin e Partise.

Sipas statutit te tanishem te LDK-se, pretendentet per Kryetar partie duhet qe vetem ne Kuvend Zgjedhor te mund te paraqesin kandidaturate dhe ate nese marrin 50+ perqind te votave te delegateve te pranishem. Hartuesit e ketij statuti kur e kane hartuar kane patur ne mendje eliminimin e konkurrences mbrendapartiake.

Statuti keshtu si eshte, i vene delegatet para aktit te kryer, i bene makine votuese. Kush mund te thote se ne nje tubim me qindra pjesemarres mund te diskutohet. Aty ka vetem miting, me duartrokitje e brohoritje, me ngritje gishtash dhe eventualisht me ndonje votim permes kutive ku numerimi kryhet nga individ paraprakisht te percaktuar per numerim sipas porosive. Ne keto kushte, cdo gje tjeter ka dhe vetem kushte per gare te drejte nuk ka.

Delegatet e Kuvendit te tanishem zgjedhor duhet qe separi te kerkojn ndryshimin e statutit per te krijuar kushte per kandidatet qe te shpalosin para tyre dhe para anetaresise bindjet e besimet e tyre politike. Kandidatet duhet qe nen kushte te barabarta te paraqesin para anetaresise se LDK-se dhe para Delegateve programin e tyre me idete, pikepamjet dhe konceptet se si e shohin te tanishme dhe te ardhmen e Kosoves dhe te LDK-se. Anetaresia e LDK-se permes delegateve duhet qe separi te njoh kush cka po ofron e merre persiperdhe vetem pastaj te perzgjedh ke beson me shume.

Delegatet e tanishem nese nuk ndryshojn statutin paraprakisht, pranojne qe te votojne symbyllazi. Kete nuk duhet ta lejojne. Nuk eshte interes i anetaresise se LDK-se dhe Kosoves qe dikush te marre drejtimin e partise pa ofruar asnje bindje a besim politik, pa ofruar asnje ide, koncept a vizion se si e sheh Kosoven tani dhe ne te ardhmen, pa marre asgje persiper se cka dhe si do te punoj.

